
E enjte, 21 janar 2021 - Shenjtori i dités.

Oshénar Maksim Omologjeti. Déshmorét Patrokli, Neofiti e Agnia. Hierodéshmor
Publi.

- Oshénar Maksim Omologjeti -

Oshénar Maksimi lindi mé 580, né njé ndér familjet fisnike té Konstandinopojés. |
pajisur me inteligjencé té jashtézakonshme dhe aftési té rralla pér spekulime té
larta filozofike, ai mbaroi shkélgyeshém studimet dhe hyri né karrierén politike. Pas
ardhjes sé tij né fron, mé 610, perandori Irakli, duke ¢muar intelektin dhe virtytet e
tij té krishtera, e caktoi Maksimin sekretarin e tij té paré. Nderet, pushteti dhe
pasurité nuk mundén té shuanin tek ai déshirén qé kishte qé prej rinis€, té bénte
njé jeté sipas filozofisé sé veérteté. Vetém pas 3 vjetésh, la detyrén gé kishte,
nderet e kota té botés dhe u bé murg né manastirin e Hyjlindéses né Krisopol,
prané Konstandinopojés.



| pérgatitur né ményré té kénagshme pér betején shpirtérore népérmjet studimit tée
Shkrimit té Shenjté dhe té Etérve, ai pérparoi me shpejtési né shkallén e virtyteve,
drejt papasionshmérisé sé lumur. Urtésisht zotéronte vrullet e déshirés me
vetépérmbajtjen, inatin me butésiné dhe, duke e cliruar késhtu shpirtin nga tirania
e pasioneve, ushgente mendjen me lutje, duke u lartésuar pagésisht drejt lartésive
té soditjes.

Né heshtjen e qgelisé, i zhytur né humnerén e zemrés sé tij, mendonte Misterin e
madh té Shpétimit toné sipas té cilit Fjala e Peréndisé, e nxitur nga dashuria e
pafund pér njerézit, bashkézbriti gé té bashkohej me natyrén toné&, gé u nda nga
Peréndia dhe u nda brenda vetes nga dashuria egoiste pér veten, gé ta sillte né
bashkim, gé té mbretéronte mes njerézve bashkimi, harmonia e dashurisé
véllazérore, dhe t'u hapte udhét e bashkimit me Peréndiné, sepse Peréndia éshté
dashuri (I Joan 4.16).

Pasi kaloi njé dhjetévjecar né hezikia (heshtje e getési), u vendos me dishepullin e
tij, Athanasin, né manastirin e vogél té Shén Gjergjit, né Kiziké, dhe filloi té
hartonte veprat e tij té para: ligjérata asketike pér luftén kundér pasioneve, pér
lutjen, papasionshmériné dhe dashuriné e shenjté. Por mé 626, ofensiva e avaréve
dhe e perséve drejt Konstandinopojés, e cila u shtyp falé ndérhyrjes sé
mrekullueshme té Hyjlindéses, i detyroi murgjit té shpérndaheshin. Pérpara
Maksimit shpalosej njé ményré e re jetese. Qé tani e tutje, me sjelljen dhe shkrimet
e tij duhej té déshmonte pér dashuriné hyjnore né botén bizantine gé ishte né buzé
té katastrofés pas sulmeve té perséve. Qéndroi pér disa kohé né Kreté, ku filloi
betején né mbrojtje té Besimit Orthodhoks, duke u pérballur me theologét
monofizité, pastaj né Qipro dhe né vitin 632 u vendos né Kartagjené, ku njohu dhe
iu nénshtrua drejtimit shpirtéror té shén Sofronit (11 mars), njohés i madh i tradités
monakale dhe theolog i njohur pér Orthodhoksing, i cili géndroi né manastirin e
Efkratés me murgj té tjeré, strehuar né Palestiné pas marrjes sé Jerusalemit nga
persét.

Gjaté késaj periudhe (626-634), para se té fillonte luftén pér besimin, shén Maksimi
arriti té thellonte, si askush tjetér mé paré, doktrinén e hyjnizimit, duke ekspozuar
themelet filozofike dhe theologjike té jetés shpirtérore. Né ligjérata té thella e té
ndérlikuara pér pasazhet e véshtira té Shkrimit té Shenjté, pér problematikat e
ngritura nga shén Dionis Areopagjiti dhe shén Grigor Theologu dhe pér Liturgjing, ai
hartoi njé sintezé madhéshtore theologjike sipas sé cilés njeriu, i vendosur nga
Peréndia né boté pér té gené prift i njé liturgjie kozmike, éshté thirrur té& mbledhe
arsyet e té gjitha genieve pér t'ia ofruar Fjalés hyjnore, Kryetarit té tyre, né njé
shkémbim dashurie té liré; né ményré gé, duke pérmbushur planin pér té cilin ai u



krijua, pér bashkimin e tij me Perénding, e sjell mbaré universin né pérsosméri né
Krishtin, Peréndi-njeriun.

Qé prej ngjitjies né fron, Irakliu ishte pérpjekur té riorganizonte Perandoriné
Bizantine gé po Iékundej dhe té pérgatiste njé sulm kundér perséve népérmjet njé
serie reformash administrative dhe ushtarake dhe, sidomos, té vendoste unitetin
mes té krishteréve, gé té shmangte kthimin e monofizitéve drejt perséve ose
arabéve. Patriarku i Konstandinopojés, Sergji, i cili u ngarkua nga perandori té
gjente pér kété géllim njé formulé dogmatike kompromisi, qé té kénaqgte
monofizitét pa mohuar Sinodin e Kalgedonisé, propozoi doktrinén e
Monoenergjizmit, sipas sé cilés natyra njerézore e Krishtit do té kishte gené pasive
dhe neutrale, pa energji vetjake, duke u absorbuar nga energjia e Fjalés sé
Peréndisé. Né fakt, béhej fjalé pér njé lloj monofizitizmi té maskuar, ku
zévendésohej termi natyré me até energji. Mé 630, perandori eméroi Kirin e Fasisit
patriark té Aleksandris€, me mision té realizonte bashkimin me monofizitét, gé
ishin té shumté né Egjipt.

Me t'u nénshkruar bashkimi (633), ndérkohé qé né tavernat e Aleksandrisé populli
mburrej se i kishte mundur kalgedonasit né ¢céshtjen monofizite, shén Sofroni ngriti
Zérin i vetém pér té mbrojtur té dyja natyrat e Krishtit. Ai u kthye né Aleksandri
prané Kirit dhe, ngagé donte té evitonte luftén e hapur, e dérgoi te Sergji né
Konstandinopojé. Pas diskutimeve té gjata pa rezultat konkret, Sofronit iu ndalua té
debatonte mé tej pér natyrat dhe energjité. Shkoi né Palesting€, ku u prit nga populli
si mbrojtési i Orthodhoksisé dhe u zgjodh patriark i Jerusalemit, pikérisht kur arabét
pushtuan vendin dhe nisén njé kalvar pushtimesh, qé do ta vinin mé shumé se
kurré perandoriné né rrezik. Me t'u zgjedhur, Sofroni botoi njé letér enciklike né te
cilén saktésonte se cdo natyré kishte energjiné e saj vetjake, njé éshté Personi i
Krishtit, por dy jané natyrat e Tij dhe veprimet (energjité).



Gjaté késaj kohe shén Maksimi ishte né Kartagjené, por hyri fshehurazi né kété
lufté dogmatike pér té mbéshtetur atin e tij shpirtéror dhe, duke respektuar faktin
se ishte ndaluar té fliste pér té dyja energjité, ai tregoi me finesé se “Krishti vepron
njerézisht até gé éshté hyjnore me mrekullité e Tij, dhe hyjnisht até gé éshté
njerézore, né Pésimin e Tij jetédhénés”. Por mé 638, kur Irakliu publikoi njé edikt
(Ekthesin), ku konfirmonte ndalimin e diskutimit pér té dyja energjité dhe i imponoi
te gjithé té rréfenin njé vullnet té vetém té Krishtit (Monothelizmi), murgut iu desh
té dilte nga streha e tij dhe té shkonte té rréfente publikisht té vértetén. Meqgenése
shén Sofroni vdiq né té njéjtin vit, Maksimi u pa nga té gjithé si zédhénési meé i
autorizuar i Orthodhoksisé. Ashtu si dhe né kohén e shén Athanasit apo té shén
Vasilit, mbrojtja e besés sé vérteté varej vetém nga njé njeri.

Né njé korrespondencé té gjaté drejtuar papés sé€ Romeés, sovranit dhe njerézve me
me influencé té perandorisé, dhe né ligjérata me thellési té pashoge, Maksimi i
mencur tregonte se Fjala e Peréndisé, nga dashuria dhe respekti i pafund pér
krijesén e Tij, mbajti natyrén njerézore né téré plotésiné e Tij, pa i cenuar liriné. |
liré pér t'u térhequr para Pésimit, Ai iu nénshtrua vullnetarisht, si njeri, vullnetit dhe
planit hyjnor, duke na hapur késhtu udhén e Shpétimit (Matth. 26.39), me
nénshtrimin dhe bindjen. Pérsosmeérisht e bashkuar me liriné absolute té Peréndise
né Personin e Krishtit, liria njerézore u restaurua né lévizjen e tij té natyrshme drejt
bashkimit me Peréndiné dhe me njerézit e tjeré me ané té dashurisé.

Até gé pérvoja e lutjes dhe e soditjes i kishte lejuar té shikonte, Maksimi mundej
tani ta ekspozonte, duke themeluar doktrinén e hyjnizimit té njeriut rreth teologjisé
sé Mishérimit. Asnjé até tjetér i Kishés nuk e kishte cuar deri atje ekzaminimin e
lirisé njerézore dhe té bashkimit té tij me Peréndiné né Personin e Krishtit, ashtu si
ndodh te shenjtorét. Me shén Maksimin, doktrina Orthodhokse e Mishérimit gjen
zhvillimin e saj mé té ploté; mé voné do t'i mbetej shén Joan Damaskinit ta
paraqiste né ményré mé té kuptueshme, pér t'ua trashéguar brezave gé do té vinin
si njé tradité té pandryshueshme.

Sergji i Konstandinopojés vdiq mé 638, dhe patriarku i ri, Pirroja, u bé promotori i
zjarrté i herezisé sé re. Sidoqofté, me gjithé presionet, njé pjesé e madhe e té
krishteréve i rezistuan zbatimit té dekretit perandorak dhe, pak para se té vdiste
(mé 641), Irakliut iu desh té njihte déshtimin e politikés sé tij fetare. Pirroja u
mbulua me turp né castin e ndryshimit té sovranéve dhe u arratis né Afriké, ku e
luftoi shen Maksimin né Kartagjené, né njé debat publik pér Personin e Krishtit
(645). Duke e prezantuar Misterin e Shpétimit me argumentim té pagabueshém,
shenjti arriti t'ia bénte té njohura gabimet e tij patriarkut, i cili vendosi
pérfundimisht té shkonte né Romé, gé té hidhte poshté anatemén e Monothelizmit



para varrit té Apostujve.

Megjithaté, pak kohé mé pas, ai u kthye né té vjellat e tij dhe u largua pér né
Ravené. Papa Theodhori e pérjashtoi nga kungata dhe e dénoi pér herezi Pavlin,
pasuesin e tij né fronin e Konstandinopojés.

Si reagim kundér késaj ndérhyrjeje té papés dhe duke druajtur se ndarja e hapur
me Romén do ta réndonte mé tepér situatén politike, gjithnjé edhe mé té dyshimté
pas pushtimit té Egjiptit nga arabét, perandori Konstanti Il (641-668) publikoi
Typosin (648), gé i ndalonte ¢do té krishteri té diskutonte (pérndryshe dénohej
ashpér) pér té dyja natyrat dhe dy vullnetet. Filluan, pra, té persekutonin dhe té
pérndignin orthodhoksét, vecanérisht murgjit dhe miqté e shén Maksimit. Shenijti
shkoi né Romé pas papés Martini | (13 prill), i cili ishte i vendosur t& mbronte
besimin orthodhoks dhe ishte frymézuesi i sinodit té Lateranos (649), i cili dénoi
Monothelizmin dhe hodhi poshté ediktin perandorak. | inatosur jashté mase nga ky
kundérshtim, perandori dérgoi njé ekzark né Romé, pasuar nga njé ushtri (653).
Arrestuan papén e sémuré dhe té pafugishém dhe, pas shumé abuzimesh, e cuan
né Konstandinopojé, ku u gjykua si kriminel, u keqtrajtua publikisht dhe prej andej
u internua né Kerson, ku vdig né gjendje té mjerueshme, né shtator té vitit 655.

Ndérsa Maksimi u arrestua, pak para Martinit, bashké me dishepullin e tij besnik,
Anastasin, dhe me njé tjetér Anastas, pasues i papés. Ai priti shumé muaj né burg,
para se té dilte pér gjykim. Gjykimin e kryetarit t& Orthodhoksisé donin ta
paraqisnin si proces politik; késhtu e akuzuan se ishte ngritur kundér pushtetit
perandorak dhe se kishte favorizuar pushtimin e Egjiptit dhe té Afrikés nga arabét,
pastaj e akuzuan se kishte mbjelle pércarje né Kishé me doktrinén e tij. |
mbéshtetur te Peréndia dhe me dashuri pér armiqté e tij, shenjti pérgjigjej me
getési ndaj shpifijeve dhe, duke u mbrojtur se nuk rréfente ndonjé doktriné té
vecanté, u tregua i gatshém mé miré té shképuste kungimin me té gjithé patriarkét
dhe madje té vdiste, sesa té mbillte turbullira né ndérgjegje duke tradhtuar besén.
E dénuan me internim dhe u dérgua né Bizia (Thraké), ndérsa dishepulli i tij né
Perbiris dhe Anastasi tjetér né Mesimvria, né varfériné mé té skajshme, por pa e
humbur gézimin gé vuante pér Emrin e Zotit né pritjen e ngjalljes.

Kur mésoi gjaté procesit té tij se papa i ri, Efgjeni |, ishte gati té pranonte njé
formulé kompromisi, duke supozuar njé energji té treté te Krishti, shén Maksimi
shkroi njé letér dogmatike, falé sé cilés populli i Romés u revoltua dhe e detyroi
papén ta shpérfillte marréveshjen perandorake. Perandori kuptoi se nuk mund tée
nénshtronte orthodhoksét pa fituar Maksimin, prandaj dérgoi te shenjti episkopin
Theodhos dhe dy oborrtaré té shkathét. Vuajtjet e internimit dhe géndrimi i gjaté
né burg nuk kishin ndikuar te Maksimi gé té humbiste kontrollin e vetes. Me lehtési



I zmbrapsi argumentet e tyre, paragiti edhe njé heré doktrinén orthodhokse dhe
pérfundoi duke nxitur mes lotésh perandorin dhe patriarkun qé té pendoheshin dhe
té ktheheshin né besimin e vérteté. Né cdo pérgjigje, té dérguarit e perandorit i
kundérviheshin si bisha té egra, e fyen dhe e mbuluan me péshtyma.

E transferuan né Perberis, ku géndroi 6 vjet i mbyllur bashké me Anastasin, deri né
procesin e tyre té ardhshéem, mé 662, para patriarkut té Konstandinopojés dhe
sinodit té tij. E pyetén: “Nga cila Kishé je ti, pra? Nga e Konstandinopojés? E
Romés? E Antiokisé? E Aleksandrisé? E Jerusalemit? Sepse té gjitha jané mbledhur
me ne”. Rréfyesi u pérgjigj: “Kisha katholike éshté e drejta dhe rréfimi shpétimtar i
besés né Peréndiné e universit”. | kércénuar me dénimin e madh, ai dha kété
pérgjigje: “Ai gé Peréndia caktoi para gjithé shekujve, le té gjejé tek uné fjalén pér
t'i dhéné lavdiné gé kishte para gjithé shekujve!”.

Pasi i mallkuan dhe i ofenduan, gjykata kishtare e dorézoi até dhe shokét e tij te
prefekti i qytetit, i cili i dénoi me kamxhikime dhe ua preu organet gé rréfenin
besén: gjuhén dhe dorén. Pasi i shétitén népér qytet té gjakosur, i burgosén né
késhtjella té vecuara né Kaukazin e largét, né Lazik. Atje, né moshén 82-vjecare,
meé 13 gusht 662, shén Maksimi u bashkua pérfundimisht me Fjalén e Peréndisg, té
cilén e deshi kag shumé dhe kishte imituar Pésimin jetébérés me rréfimin e besimit
dhe martirizimit. Tregohet se ¢cdo naté tri llamba, simbol i Shén Trinis€, ndizeshin
veté mbi varrin e tij. Dora e djathté e shén Maksimit nderohet né manastirin e Shén
Pavlit né Malin e Shenjté.

- Déshmor Neofiti i Nikeas -

Shén Neofiti lindi nga prindér té krishteré né Nikea né filim té sundimit té
Dioklecianit (rreth 290). Qé né moshé shumé té re tregoi virtyte té larta dhe i
nxiste fémijét e tjeré té donin Krishtin dhe té zbatonin porosité e Tij. Shpesh bukén
e tij ua jepte mé té varférve, dhe njé dité, kur ishte vetém 9 vjec, me ané té lutjes
béri gé té dilte njé burim uji dhe quméshti, pér té ngopur shokét e tij.



Pak kohé mé voné, njé naté, kur e éma po lutej se cfaré té ardhme kishte ruajtur
Peréndia pér té birin, njé péllumb zbriti nga qgielli dhe géndroi mbi shtratin e Neofitit
dhe, duke marré zé njeriu, deklaroi se ge dérguar nga Shpirti i Shenjté pér té
mbrojtur fémijén nga cdo dredhi e té ligut. E cuditur, gruaja e mjeré ra e vdekur,
por Neofiti, gé u kthye até cast né shtépi, e ngjalli t& émén me ané té lutjes sé tij.
Péllumbi u shfaq sérish para té dyve, e mbuloi djalin me krahé dhe e porositi té
largohej, ashtu si Abrahami, larg té tijve dhe nga atdheu, gé té fitonte jetén e
pérjetshme.

Shérbétori i ri i Peréndisé u nis pér né malin Olimp né Bitini dhe u bé njé nga
eremitét e paré té asaj zone, e cila do té béhej, shekuj mé voné, njé nga vendet e
larta té murgérisé bizantine. | drejtuar nga péllumbi, shenjti mbérriti né njé shpellé
té paarritshme nga njerézit, deboi vetém me zérin e tij luanin e tmerrshem qgé
banonte aty, dhe géndroi né lutje e soditje té& mrekullive té Peréndisé, duke marré
si ushgim bukén qiellore gé i sillnin engjéjt. Né moshén 11-vjecare, mori prej qiellit
urdhrin té kthehej né boté, gé t'u géndronte prané prindérve né ditét e tyre té
fundit. U bind dhe jetoi né qytet si engjéll, pa |Iéné asgjé nga asketizmi gé
ushtrohej. Pas vdekjes sé prindérve, ua shpérndau té varférve gjithé pasuriné e tij,
pastaj u kthye né shpellé.

Kur ishte 15 vjec, me urdhér té perandorit erdhi né Nikea nénprefekti pér té
persekutuar té krishterét, dhe terrori sundonte kudo. Neofiti mori nga Peréndia
urdhrin té shkonte né qytet, gé té merrte kurorén e lavdishme té martirit. Arriti né
Nikea ditén kur i gjithé populli ishte mbledhur né amfiteatér pér té kremtuar njé
festé. U hodh né mes té arenés, duke shpallur vetém Krishtin, Peréndiné e vérteté.
U kap nga rojat, té ciléet filluan ta fshikullonin, por gjaté goditjeve shenijti thérriste,
duke i nxitur paganét té besonin Krishtin. Me trupin e shgyer nga goditjet me thonj
hekuri, e hodhén mé pas né furrén e ndezur, por, kur e nxorén pas 3 ditésh, ishte i
pacenuar, si té Tre Djemté né flaké gémoti né Babiloni (Dan. 3). Atéherée tirani e
hodhi te bishat, por, i veshur me hirin e Peréndis€, si Adami né Parajs€, martiri i
shenjté e pagésoi egérsiné e tyre. Kur i léshuan njé luan té tmerrshém, qé
frikésonte turmén vetém me ulérimén e tij, bisha e njohu pér cudi fémijén, i cili mé
pérpara kishte ardhur té banonte né strofkén e tij, u getésua dhe erdhi té luante né
kémbét e tij duke i tundur bishtin. | pushtuar nga térbimi, mé egérsisht se bishat gé
i léshoi shenijtit té Peréndisé, geveritari rrémbeu heshtén e njé prej ushtaréve dhe e
shpoi drejt e né zemér Neofitin, duke i siguruar palméen e martirizimit.

